Dommarskjema for Landsfestivalen

Startnr.:.............

Namn:........................................................ Med.lag:.............................. Klasse: ..........................

Adresse: ....................................................................................................................................

             Takt/rytme
Samspel/
Slåtteval/
 Musikalitet/

      komponist/kjelde

Reinleik

Arr.ment
 Formidling  
Sluttsum     




_________________________________________________________________

1.

_________________________________________________________________
2.

_________________________________________________________________











      ​​​​












KOMMENTARAR:

Generelle:

Melodi 1:

Melodi 2:

I kvar rubrikk skal det gjevast poeng på ein skala frå 0-10. Følgjande verdiar kan nyttast som rettesnor:






1-2
= Mindre bra






3-5
= Bra






6-8
= Svært bra






9-10
= Ypparleg

Takt/Rytme:

Er dette god dansemusikk? Er det godt dansetempo, er det "tæl" Danseappell:

og "driv" i musikken? Får du lyst til å danse?

Samspel/

Legg vekt på godt samspel, god presisjon og reinleik. Med  


Reinleik

reinleik meiner ein ikkje berre at strengeinstrumenta skal vera stemt reint, eller om felespelarane spelar reint. "Reinleik" tyder i denne samanhengen også presisjon i fraseringar, anslag, balanse i tonebiletet osb. Er det samsvar mellom vanskegraden på slåtten og dei musikalske og tekniske ferdigheitene til den/dei som spelar?  Desse vurderingane må gjerast gjeldande for både komp og melodiførande instrument. Og det er samanlagtresultatet" av det som skjer på scena, samspelet og heilskapen som skal vurderast.  

Slåtteval/

Legg vekt på korleis solisten/gruppa/laget meistrar slåttane som  Arrangement

er valt.  Er det lagt arbeid i å finna fram til eldre, ukjent stoff?

Er det lokale slåttar solisten/gruppa/laget har plukka fram? Dette bør honorerast. Når det gjeld akkordinstrument i solistklassar, samt grupper og lag, må det også vurderast om arrangementet yter slåtten rettferd. 




Er det "smakfullt" spelt, eller det "overarrangert" slik at det går ut over  melodiføringa og krava til takt, rytme-, og danseappell i rubrikk nr. 1? Honorer gjerne originale innslag eller teknisk briljante ting som  høver godt i arrangementet.  

Musikalitet/

Legg vekt på evna til musikalsk tolking og formidling. Kva med  Formidling

det "musikalske uttrykket"? Korleis er kommunikasjonen mellom

scene og sal? Spelar dei for "seg sjølve" eller spelar dei for dansarar/lydarar? Kommuniserer spelemennene musikalsk? Maktar dei å nå ut med "bodskapen"? 

I tillegg kan denne rubrikken vera tenleg som "kanal" for kvar enkelt 
domar si eiga subjektive oppfatning, ein slags personleg justeringsfabrikk i høve til det som skjer på scena.

PRIVATE 
Landsfestivalen i gammaldansmusikkTC  \l 1 "Landsfestivalen i gammaldansmusikk"

Nokre Moment å vera merksam på


i samband med dømming.

I føresegnene står det mellom anna: 

"FORMÅLET med tevlingane er:

a) å skipa til tevling i andre former for tradisjonsmusikk enn det som omfattast av LfS si hovudmønstring,     Landskappleiken,

b) å styrke dei lokale musikktradisjonane rundt i landet,

c) å oppmuntra til aktivt arbeid med den lokale gammaldansmusikken, for å styrke dei ulike          speldialektane og mangfaldet av slåtteformer,

d) å motivera dei aktive til å betre prestasjonane sine,

e) å skipa til tevling i gammaldansmusikk der vørdnaden for musikken og utøvarane er sett i høgsetet.

TEVLINGSNUMMER på Landsfestivalen i gammaldansmusikk er dei eldste formene for gammaldansmusikk det er tradisjon for i kvart distrikt. Dette er t.d. vals, reinlender, ulike polkatypar, masurka samt bygdedansen pols der denne har tradisjon som gammaldansmusikk.

Melodiane skal vera gammaldansmusikk som har vore i tradisjonell bruk i Noreg, eller er laga av norske komponistar i tradisjonell stil.

Deltakarane skal leggja vinn på å syne rikdomen i dette slåttetilfanget, både ved val av repertoar og gjennom fri og ubunden framføring. Dei ulike speldialektane har ofte i tonalitet, ornamentikk og rytmiske element, blitt "farga" av den eldste slåttemusikken. Målmedvete arbeid med slike musikalske kjenneteikn bør honorerast.

Utøvarane bør velje slåttar til ulike dansetypar.

Tradisjonar frå ulike landsdelar er likeverdige.

Det er meir enn 100 år sidan dei fyrste kappleikane i spel og dans kom i gang. I folkemusikkmiljøet er det for lenge sidan etablert ei felles forståing og brei semje om dei kriteria som vert lagt til grunn for kappleiksdømming. LfS sin offisielle tradisjonsdefinisjon er relativt uproblematisk så lenge ein snakkar om den eldste norske folkemusikken.

Fullt så enkelt blir det ikkje å overføra det same tradisjonsbegrepet til også å gjelde gammaldansmusikken. I dei fleste høve skal ein vera varsam med å bli for påståeleg når det gjeld lokal forankring og tradisjon. Ein skal hugse på at musikken har røtene sine i europeisk underhaldningsmusikk, og at ein stor del av repertoaret vart spreidd av omreisande spelemenn og ikkje minst trykte noteoppskrifter på 1800-talet. Medan fjell og dalar og manglande kommunikasjon i gamal tid var svært avgjerande for utviklinga av det rike mangfaldet vi finn i den eldste slåttemusikken og bygdedansen, har geografien til samanlikning hatt lite å seia for utvikling og bruk av gammaldansmusikken og -dansen. At det med tida likevel har utvikla seg klart definerte og ulike spelstilar frå landsdel til landsdel er det liten tvil om. Likeeins at der gammaldansmusikken har levd side om side med den gamle slåttemusikken har den vorte slipt, forma og fargelagt med mange lokale musikalske karakteristika som gjer at vi med ein viss rett kan snakke om trøndergammaldans, gudbrandsdalsgammaldans osb.

Landsfestivalen i gammaldansmusikk har ingen hundreårig tevlingstradisjon å stø seg på. Grunnen er sjølvsagt at desse dansetypane tildels er av yngre dato, både internasjonalt og nasjonalt. Det er "popmusikken" for hundre år sidan det dreiar seg om. Fram til 1986 var musikken ikkje underlagt nokon form for "tradisjonsstyring" gjennom tevling, på same måte som den eldste folkemusikken vår har vore, i kappleiksystemet. Med ei så kort tevlingshistorie, kviler det eit ansvar på LfS og dei domarane som vert utplukka til Landsfestivalen i gammaldansmusikk.

Det er grunnleggande viktig at gammaldansmusikken og utøvarane av denne vert vurdert på eit reelt og rettferdig grunnlag, og på eigne premissar. Difor er det ein føresetnad at dommarane har god kjennskap både til den eldste norske folkemusikken og til gammaldansmusikkens historie og funksjon. Landslaget for Spelemenn har lagt klare føringar for dommarane. Spelemennene vert oppmuntra til å arbeide med den musikken som har vore i bruk lokalt, med særleg fokus på eldre og ukjent stoff, der dette er å finna. Lokalt slåttestoff og lokal speldialekt bør honorerast, heiter det.

Det er dessutan slått klart fast at tradisjonar frå ulike landsdelar er likeverdige.

Minst like viktig er det å ta vare på den BRUKSTRADISJONEN gammaldansmusikken representerar. 

Som namnet tilseier har gammaldansmusikken - i likheit med det meste av den eldste slåttemusikken, fyrst og fremst vore bruksmusikk til dans. Slik er det også i dag. Og no som før finns det alltid også eit lyttande publikum for dei aller fremste utøvarane. Men vi har også å gjera med dansemusikk, og det er til dans musikken skal fungera. Dette står også klart nedfelt i føresegnene. Dette inneber ei klar avgrensing av kor langt ein kan gå i å eksperimentera med musikken.

Dommarskjema er laga til med dette aspektet for auga. Dommaren skal døme det han/ho faktisk høyrer og ser på scena. Dei sentrale spørsmåla dommarane må stille seg sjølve er: Held desse spelemennene det dei lovar? Er dei dugande til å spele på instrumenta sine? Er dei gode til å spela til dans?

